
P.nr.137/11 

 

GJYKATA THEMELORE NË GJILAN – Departamenti i Përgjithshëm – Divizioni 

Penal, përmes gjyqtarit të vetëm gjykues Veli Kryeziu me zyrtaren ligjore Fikrije Rexhepi, në 

lëndën penale kundër të pandehurit A... M..  nga fsh C... K.Gjilanit Gjilani, shkak të veprës 

penale vjedhje e rëndë nga neni 253 paragrafi 1 të Kodit Penal të Republikës së Kosovës ( në 

tekstin e mëtutjeshëm KPRK-s ), sipas aktakuzës së Prokurorisë Themelore në Gjilan – 

Departamenti i përgjithshëm PP.II.nr.1453/2011 të datës 01.07.2011, të paraqitur nga prokurori 

i shtetit Halim Borovci, duke vendosur sipas detyrës zyrtare në kuptim të nenit 253 paragrafi 1 

nënparagrafi 1 të Kodit të Procedurës Penale, më datën 11.05.2024 nxjerr këtë, 

 

A  k  t  v  e  n  d  i  m 

 

I.Hedhet aktakuza e Prokurorisë Themelore në Gjilan – Departamenti i Përgjithshëm PP.II.nr. 

1453/2011 të datës 01.07.2011, kundër të pandehurit : 

 

II.  A... M.. nga babai  G..  i lindur me datën ...  me  vendbanim në fsh C...K, Gj...,” , për 

shkak të veprës penale vjedhje e rëndë   nga neni 253 paragrafi 1 të KPRK-s, 

 

pushohet procedura penale ndaj të pandehurit në fjalë, 

për shkak të parashkrimit absolut të ndjekjes penale. 

 

II. Shpenzimet e procedurës penale bien në barrë të mjeteve buxhetore të Këshillit Gjyqësor të 

Kosovës në Prishtinë. 

 

III. Për realizimin e kërkesës pasurore juridike pala e dëmtuar udhëzohet në kontest të rregullt 

civil. 

 

IV. Kundër këtij aktvendimi në kuptim të nenit 409 të KPP-s mund të ushtrohet ankesë në 

Gjykatën e Apelit në Prishtinë – Departamenti i Përgjithshëm, në afat prej tri( 3 ) ditëve nga 

dita e pranimit të këtij aktvendimi. Ankesa ushtrohet përmes kësaj gjykate në kopje të 

mjaftueshme për gjykatë dhe palën kundërshtare. 

A  r  s  y  e  t  i  m 
 

Me aktin akuzues lëndor i pandehuri është akuzuar për shkak të dyshimit të bazuar se ka kryer 

veprën penale   vjedhje e rëndë  nga neni 253  paragrafi 1 të KPRK-s për të cilën parashihet 

dënimi me gjobë ose me burgim deri në 1 vit. 

 

Pas konfirmimit të aktakuzës sipas dispozitave të KPPK-s, gjyqtari i vetëm gjykues ka caktuar 

shqyrtimin gjyqësor duke i ftuar palët dhe pjesëmarrësit tjerë sipas aktit akuzues, e pasi që nuk 

është arritur të sigurohet i pandehuri gjykata ka lëshuar urdhër arrest për kohë të pacaktuar 

duke e pezulluar procedurën penale gjere në nxënien e këtij të pandehuri nga ana e organeve 

kompetente ekzekutuese. 

 

Stacioni Policor në Gjilan si organ ekzekutues nuk ka arritur që ta siguroj të pandehurin në 

procedurë penale lëndore. 

 

Pas shikimit të shkresave të lëndës gjykata ka vërtetuar se vepra penale dyshohet me bazë se 

është kryer me dt. 01.07.2011, e nga ajo kohë gjer më datën 12.02.2024 kanë kaluar më tepër 

se 6 vite, andaj edhe pasi që në kuptim të nenit 106 paragrafi 1 nënparagrafi 1.6 dhe paragrafi 2 

të KPRK-s parashihet parashkrimi relativ për dënimin më të rëndë kumulativ me burgim – prej 

2 viteve nga dita e kryerjes së veprës penale, kurse në kuptim të nenit 107 paragrafi 8 të 

KPRK-së parashkrimi absolut ( dyfishi i kohës së afatit  të parashkrimit relativ ), gjykata ka 

hedhur aktakuzën lëndore për shkak të parashkrimit absolut, në kuptim të nenit 358 paragrafi 1 

nënparagrafi 1.3 lidhur me nenin 253 paragrafi 1 nënparagrafi 1.1 të KPP-s. 

 

Lidhur me shpenzimet e procedurës penale gjykata ka vendosur në kuptim të nenit 454 

paragrafi 1 të KPP-s kurse lidhur me kërkesën pasurore juridike në kuptim të nenit 463 

paragrafi 3 të KPP-s. 

 

Lidhur me ankesën gjykata pasi që ka vendosur lidhur me këtë çështje sipas detyrës zyrtare 

vendosi në mënyrë të përshtatshme sipas nenit 409 paragrafi 2 lidhur me paragrafin 1 të KPP-s. 

 

Për arsyet e lartcekura u vendos sikurse në dispozitiv të këtij aktvendimi.  

 

GJYKATA THEMELORE NË GJILAN – Departamenti i Përgjithshëm 

Divizioni Penal – P.nr.137/11, më datën 12 Shkurt të vitit 2024 

 

 

Zyrtarja Ligjore,                                                                          Gjyqtari i vetëm gjykues,  

Fikrije Rexhepi Veli Kryeziu 

 

 

 

 

 

 

 


